«Қазақстан Республикасы Ақпарат және қоғамдық даму министрлігінің жалпыұлттық бірлікті және этносаралық келісімді нығайту мақсатында этникалық бұқаралық ақпарат құралдарын қолдау және дамыту бойынша жұмысы туралы» тақырыбында ҚХА депутаттық тобының отырысы

Ағымдағы жылдың 30 қыркүйегінде Қазақстан Республикасы Парламент Мәжілісінде «Қазақстан Республикасы Ақпарат және қоғамдық даму министрлігінің жалпыұлттық бірлікті және этносаралық келісімді нығайту мақсатында этникалық бұқаралық ақпарат құралдарын қолдау және дамыту бойынша жұмысы туралы» тақырыбында Қазақстан халқы Ассамблеясының Мәжілістегі депутаттық тобының отырысы өтті.
Отырысқа Қазақстан Республикасы Парламенті Мәжілісінің депутаттары, уәкілетті органның қызметкерлері, «QAZAQSTAN» РТРК, этникалық БАҚ және БАҚ өкілдері қатысты. 

Модератор – Қазақстан халқы Ассамблеясының Мәжілістегі депутаттық тобының жетекшісі Сауытбек Абдрахманұлы Президенттің Қазақстан халқына Жолдауынан туындайтын міндеттер туралы айтты. Депутат, Қазақстан халқына Жолдауында Президент Қасым-Жомарт Тоқаев азаматтық қоғамның дамуына ерекше назар аударғанын және жолдау аясында, этникааралық келісім мен жалпыұлттық бірлікті нығайту міндеттерін орындау мақсатында,  бүгінгі таңда маңызды мәселелердің бірі болып отырған Қазақстан Республикасы Ақпарат және қоғамдық даму министрлігінің этникалық бұқаралық ақпарат құралдарын қолдау және дамыту жөніндегі жұмысы талқыланып отырғанын айтты. 

Аталған тақырып бойынша Қазақстан Республикасы Ақпарат және қоғамдық даму министрлігі Ақпарат комитетінің төрайымы Л.К.Сүйіндіктің баяндамасы тыңдалды. Отырыста Мәжіліс депутаттары Р.У. Ким, А.П. Рау, Ш.У. Нурумов, Ф.Ә. Қаратаев, А.С. Мурадов сөз сөйлеп, өз ұсыныстарын берді. Жиынға қатысқан «QAZAQSTAN» Ұлттық телеарнасының басқарма төрайымының орынбасары И.Б. Ибрагим, Қазақстан бойынша орыс этноорталықтардың төрағасы, ҚХА мүшесі В.А. Лукашев, «Уйғур авази» газетінің бас редакторы Е.М. Асматов өз ойларын ортаға салып, пікір бөлісті.

Отырыс барысында сөз сөйлеушілер этникалық БАҚ алдында кең ауқымды міндеттер тұрғаны, олардың ақпараттық кеңістіктің толық құқықты қатысушылары болып табылатындығы, қазіргі заманғы медиа-нарықтың барлық өлшемшарттарына сәйкес болуы және бәсекеге қабілетті болуы тиіс екендігі атап өтті. 

Бүгінгі таңда этникалық БАҚ-тар ерекше орын алып отыр. Олар тек өз этностарының мәдениетін, дәстүрлер мен руханиятын сақтау ошақтары болып қана қоймай, сонымен қатар төзімділікті ұстанатын, жұмыстарында бейбітшілік, бірлік, келісім идеологиясын насихаттауға бағытталған жалпыұлттық міндетті орындауды мақсат ететінін сөзге тиек етті.    

Отырысты Қазақстан Республикасы Парламенті Мәжілісі Төрағасының орынбасары Владимир Карпович Божко қорытындылап, қазіргі жаһандық әлемде болып жатқан түрлі өзгерістер төңірегінде бұл мәселенің өзектілігін және осы үрдістерге тиісті жауап қайтаруға дайын болу, қоғамымызда бейбітшілік пен тұрақтылықты қамтамасыз ету үшін бірлесіп жұмыс атқару қажеттігіне назар аударды.

